
Ao longo do proceso de socializacion, cada individuo vai conformando as suas identidades
(multiples) e o seu sistema de valores, actitudes e ideoloxias e, en gran parte, este proceso ten
lugar a través das interaccidns verbais. Polo tanto, a lingua convértese en vehiculo e resultado
cando o que nos interesa é analizar as escollas linglisticas dos falantes e os motivos que
subxacen nelas. Asi, a lingua é parte integral dun proceso que entendemos de xeito dinamico e
incluso conflitivo, non restrinxido & infancia, senén que se mantén activo durante a traxectoria
vital. Coincidimos coa teoria da socializaciéon linglistica (Ochs & Schieffelin 2012), na
importancia do contexto neste proceso, entendido como todos os axentes socializadores que
poden influir nel, asi como no papel activo dos propios suxeitos, na lifia do concepto de auto-
xestion (self-management) de Spolsky (2009, 2021). No marco que ofrecen estas perspectivas
tedricas, o noso obxectivo é precisamente investigar sobre as relacidns existentes entre a
traxectoria sociolingtistica dos individuos, as suas actitudes e ideoloxias lingliisticas, e os seus
comportamentos linglisticos. Partimos da hipdtese da interrelacion e retroalimentacion
destes tres tipos de procesos, polo que consideramos fundamental o seu estudo co fin de
contribuir 8 comprension do mantemento, abandono ou recuperacién das linguas minorizadas.
Centramonos en concreto no caso do contacto galego-casteldn e recorremos a técnicas
metodoldxicas diversas, que nos permitan achegarnos desde distintos enfoques a unha
realidade complexa e cambiante, desde entrevistas semi-dirixidas e grupos de discusidn, ata
autogravacions ou tests de actitudes implicitas. Escollemos como poboacidon obxecto de
estudo o alumnado universitario, por atoparse nun momento vital de transicion entre a
xuventude e a incorporacion a vida adulta que nos parece de especial interese para profundar
nos procesos identitarios, ideoldxicos e transformadores en relacién coas condutas.



